
Franchise Tax Board (FTB): Kapag gumawa ng pagpapasya ang FTB—upang aprubahan o
tanggihan ang kahilingan para sa pagpapagaan ng pananagutan ng inosenteng asawa, nang
buo o bahagya—magbibigay ito ng Notice of Action. Kung tumututol sa pagpapasyang ito ang
asawa o Registered Domestic Partner (RDP), magkakaroon siya ng 30 araw mula sa petsa
ng pagpapadala ng Notice of Action upang maghain ng apela sa Office of Tax Appeals (OTA).
Kung hindi gagawa ng aksyon ang FTB sa loob ng anim na buwan makalipas ang paghiling,
maaaring maghain ng apela sa OTA ang sinuman sa mag-asawa upang hingin ang hiniling na
pagpapagaan ng pananagutan.

California Department of Tax and Fee Administration (CDTFA): Kapag napagpasyahan
ng CDTFA na aprubahan o tanggihan ang kahilingan para sa pagpapagaan ng pananagutan
ng inosenteng asawa, nang buo o bahagi, magbibigay ito ng pagpapasya ng Appeals Bureau.
Ang asawa o RDP na tumututol sa pagpapasyang ito ay may 30 araw mula sa petsa ng
pagbibigay ng pagpapasya upang maghain ng apela sa OTA.

Kung naaprubahan ng FTB o CDTFA ang pagpapagaan ng pananagutan ng inosenteng
asawa ng iyong asawa o RDP at tumututol ka sa pagpapasyang iyon, maaari kang maghain
ng apela sa OTA.

Pagiging Kumpidensyal at Kaligtasan

Kapag nagbigay ang OTA ng pakikipag ugnayan sa apela ng inosenteng asawa, tatakpan
ang ilang partikular na sensitibong impormasyon—gaya ng mga address at iba pang detalye
sa pakikipag ugnayan—upang protektahan ang privacy. Bukod rito, maaaring humiling ang
asawa o RDP ng hiwalay na pasalitang pagdinig na maaaring aprubahan ng OTA nang may
mabuting layunin. Kasama sa mabuting layunin ang mga sitwasyon kung saan hahadlangan
ng utos ng hukuman na dumalo ang mga indibidwal sa parehong pagdinig, o kung tutukuyin
ng OTA na magiging mapanganib, magulo, o hindi patas ang pagsasagawa ng pinagsamang
pagdinig. Maaari ding hilingin ng asawa o RDP na selyuhan o bahagyang selyuhan ng OTA
ang tala nito o gawing pribado ang pasalitang pagdinig. Susuriin ng OTA ang mga naturang
kahilingan batay sa kaso.

